
Ringkasan Eksekutif

Kajian ini bertujuan untuk meneliti impak sosio-ekonomi apabila kerajaan melaksanakan 
Perintah Kawalan Pergerakan (PKP) kesan dari pandemik COVID-19 terhadap kehidupan 
wanita. Kajian ini tertumpu kepada wanita di Selangor, bermula dari minggu kedua 

selepas PKP diumumkan oleh kerajaan. Satu kaji selidik atas talian telah dilancarkan dalam Bahasa 
Malaysia, Bahasa Inggeris, Bahasa Mandarin dan Bahasa Tamil melalui pelbagai platform media 
sosial. Soalan Kaji Selidik ini meliputi 30 soalan dan mengambil masa selama 5 sehingga 10 minit. 
Seramai 442 wanita telah melengkapkan survei dalam masa 4 hari. Pada 25 Mac 2020, Perdana 
Menteri Tan Sri Muhyiddin Yassin telah mengumumkan bahawa PKP akan dilanjutkan selama 3 
minggu, sehingga 14 April 2020.

Taburan sampel kajian meliputi segenap umur, dengan majoriti dari etnik Bumiputera, isi rumah 
kategori B40 (pendapatan bulanan isi rumah di bawah RM 6,2751) dan wanita yang bekerja serta 
telah bercerai, dibandingkan dengan statistik diperolehi dari Jabatan Perangkaan Malaysia. 

Keputusan kajian menunjukkan bahawa 25% dari wanita yang telah kehilangan sumber pendapatan 
ketika fasa PKP disebabkan oleh pemberhentian kontrak pekerja, penutupan premis perniagaan 
atau diberi cuti tanpa gaji. Tambahan pula, hampir separuh (43%) daripada wanita melaporkan 
bahawa mereka telah kehilangan sumber pendapatan disebabkan oleh pelaksanaan PKP. Kumpulan 
yang mudah terjejas termasuklah wanita dalam isi rumah yang besar, wanita yang mempunyai 
pendapatan isi rumah bulanan yang lebih rendah serta wanita yang mana pendapatan isi rumah 
mereka bergantung (sebahagian) kepada upah harian. Kumpulan-kumpulan ini mencatatkan 
kehilangan sumber pendapatan lebih kerap disamping faktor persediaan kewangan yang lebih 
rendah. Ibu tunggal secara khasnya, adalah kumpulan yang terjejas, di mana satu per empat 
daripada mereka hidup di bawah indeks garis kemiskinan dan hampir sebahagian daripada mereka 
melaporkan kehilangan sumber pendapatan disebabkan oleh pelaksanaan PKP. Walaupun tidak 
sepenuhnya terjejas, wanita dengan pendapatan bulanan isi rumah dalam kategori M40 juga 
terkesan akibat PKP, dengan 7% daripada mereka diberikan cuti tanpa gaji atau terpaksa menutup 
perniagaan dan 12% pula melaporkan bahawa mereka telah kehilangan sumber pendapatan isi 
rumah kerana pelaksanaan PKP.

Majoriti wanita mempunyai tanggungan dan satu per tiga daripada wanita pula melaporkan bahawa 
pengurusan keluarga mereka telah terkesan dengan PKP. 37% daripada wanita melaporkan 
bahawa mereka tidak mempunyai sokongan untuk menjaga tanggungan ketika sedang bekerja. 
Walaupun dengan kewujudan pakej rangsangan oleh Kerajaan Negeri Selangor, ada responden 
melaporkan bahawa mereka tidak maklum mengenai Pakej Rangsangan Selangor Prihatin (19%) 
atau kriteria kelayakan (44%). 

Merujuk kepada akses bantuan kewangan, hanya 25% wanita mempunyai kad kredit, 20% wanita 

1	 Jabatan Perangkaan Malaysia, 2016

layak memohon pinjaman peribadi dan 9% mempunyai akses kepada pinjaman berbentuk cagaran 
aset. Tiga daripada lima wanita tidak mempunyai akses terhadap mana-mana bentuk perkhidmatan 
kewangan. Tambahan pula, 14 orang wanita melaporkan bahawa mereka atau ketua keluarga mereka 
sendiri pernah meminjam wang daripada Ah Long (pemberi pinjaman tidak berlesen), manakala 
7 orang wanita pula tidak pasti tentang hal ini. Walaupun kelompok wanita ini hanyalah meliputi 
5% daripada jumlah sampel, penemuan ini turut membimbangkan kerana kaedah pinjaman tidak 
berlesen ini memberi risiko yang tinggi dan mengancam keselamatan kewangan wanita pada jangka 
masa yang panjang. Wanita yang mempunyai persediaan kewangan yang kukuh adalah mereka yang 
mempunyai simpanan yang mampu bertahan lama, mempunyai akses kepada kad kredit atau akses 
kepada mana-mana servis kewangan.

Pengenalan

Pandemik COVID-19 bukan hanya sekadar isu kesihatan. Ia memberi kejutan yang besar 
terhadap masyarakat dan sistem ekonomi. Golongan wanita secara khususnya, amat terkesan 
dengan pelaksanaan PKP yang mula berkuatkuasa pada 18 Mac 2020. Di peringkat global, 

70% dari jumlah pekerja dalam sektor kesihatan dan sosial adalah wanita.2 Sebagai benteng 
barisan hadapan sektor kesihatan, sukarelawan komuniti, pekerja sosial, dan pelbagai lagi, wanita 
sememangnya memberi sumbangan kritikal dalam berdepan dengan wabak setiap hari. Tambahan 
pula, majoriti daripada golongan pengasuh/penjaga, sama ada di rumah mahupun komuniti, 
dipelopori oleh wanita. 

Adalah dipercayai kemelesetan ekonomi yang bakal dihadapi disebabkan oleh wabak COVID-19 
akan membawa kesan negatif yang tidak seimbang terhadap golongan wanita, dengan implikasi 
yang cukup besar ke atas kesaksamaan jantina dalam tempoh kemelesetan dan pemulihan.3 Yang 
pertama, pembuangan pekerja disebabkan oleh langkah penjarakan sosial telah memberi impak 
yang besar terutamanya dalam sektor yang mempunyai ramai pekerja wanita. Kedua, dengan 
penutupan sekolah dan pusat penjagaan kanak-kanak bagi memutuskan rantaian wabak COVID-19 
telah mengakibatkan keperluan pusat asuhan meningkat secara mendadak, justeru mengehadkan 
pekerjaan dan peluang ekonomi  bagi wanita yang bekerja. Kadar penyertaan tenaga buruh wanita 
di Selangor adalah tinggi  (hampir 70%) dibandingkan dengan kadar tenaga buruh di peringkat 
nasional iaitu sekitar 55%.4 
 
Di Malaysia, Selangor merupakan negeri yang paling terkesan akibat penularan wabak COVID-19. 
Sehingga 8 April 2020, terdapat 4,119 kes positif dengan 65 kematian dilaporkan di seluruh negara. 
Dari jumlah ini, Selangor mencatatkan jumlah kes positif yang paling tinggi, iaitu sebanyak 1,078 
kes, atau 26.2% dari jumlah kes positif dalam negara.
 
Kajian ini bertujuan untuk menganalisis impak PKP terhadap kehidupan dan kesejahteraan wanita 
di Negeri Selangor, khususnya untuk membantu Kerajaan Negeri Selangor dalam merangka polisi 
yang lebih tersasar bagi menangani dan mengurangkan impak jangka masa pendek dan langkah-
langkah untuk membendung serta membantu wanita ketika dalam proses pemulihan dan membina 
daya tahan untuk berdepan dengan kejutan krisis di masa hadapan. 

2	 World Health Organization (WHO) (2019). Gender Equity in the health workforce: Analysis of 101 countries.
3	 Alon, Doepke, Olmstead-Rumsey & Terlilt, 2020.
4	 Breaking Barriers: Toward Better Economic Opportunities for Women in Malaysia, World Bank Group (2019).

Objektif Utama

1.	 Menganalisis impak pelaksanaan PKP disebabkan oleh penularan wabak COVID-19 ke atas 
kehidupan dan kesejahteraan sosio-ekonomi wanita yang tinggal di Selangor; dan

2.	 Memberi cadangan secara umum (dan juga kumpulan sasar) kepada Kerajaan Negeri akan 
bentuk-bentuk bantuan yang bermakna kepada kumpulan sasar wanita yang terjejas teruk, 
termasuklah menyediakan bantuan untuk menyokong keperluan asas mereka.

Metodologi

Bagi meneliti impak pelaksanaan PKP terhadap kehidupan dan sosio-ekonomi wanita di Negeri 
Selangor, kami telah membina soalan kaji selidik atas talian yang disasarkan kepada wanita yang 
berumur 15 tahun ke atas dan menetap di Selangor. Soalan kaji selidik telah direka dalam bahasa 
yang mudah dan mengambil kira kumpulan sasar yang mungkin mempunyai kadar literasi yang 
rendah. Kami juga memastikan agar kaji selidik atas talian ini dapat dijawab melalui telefon mudah 
alih. Setelah merangka soalan kaji selidik dalam Bahasa Inggeris, kami menterjemah soalan-soalan 
kaji selidik ke dalam Bahasa Malaysia (BM) dan melakukan percubaan dalam kaji selidik berbahasa 
Malaysia melalui sampel yang besar, bagi memastikan soalan-soalan yang dikemukakan mudah 
difahami, teratur dan mengikut turutan soalan, serta penilaian sama ada soalan-soalan yang ditanya 
tidak meberi ancaman atau menghina mana-mana pihak. Kami tidak menerima apa-apa respon dan 
isu berkaitan permasalahan ini. Survei akhir terdiri daripada 30 soalan yang dibahagikan kepada 
empat bahagian: 

i.	 Demografi Responden.

ii.	 Impak PKP terhadap pekerjaan dan isi rumah

iii.	 Pakej Rangsangan Selangor Prihatin untuk mengurangkan impak COVID-19

iv.	 Pemulihan krisis dan pembinaan kapasiti. 

Responden mengambil  masa selama 5 hingga 10 minit untuk menjawab soalan-soalan kaji selidik 
ketika proses percubaan. 

Seterusnya, kami menterjemah soalan kaji selidik ke dalam Bahasa Tamil dan Mandarin, kemudian 
membentuk borang kaji selidik dengan pilihan 4 bahasa. Kaji selidik atas talian ini diedarkan 
melalui jaringan IWB serta saluran atas talian termasuklah laman sesawang, Instagram dan 
Facebook pada 24 Mac 2020. Sebagai tanda penghargaan, 400 responden terawal akan menerima 
baucer yang bernilai RM20. Untuk dikira layak, responden diminta memberikan maklumat untuk 
dihubungi. Responden juga boleh memilih untuk tidak memberikan apa-apa maklumat peribadi 
mereka. 

Pada 28 Mac 2020, kaji selidik atas talian ditutup selepas 4 hari dijalankan. Seramai 449 responden 
telah menjawab soalan kaji selidik. Daripada jumlah ini, 7 responden memberi maklumat bahawa 
mereka tidak menetap di Selangor, menjadikan saiz sampel kaji selidik adalah sebanyak 442 
responden. Semua jawapan dianalisis menggunakan Statistical Package for the Social Sciences (SPSS), 
versi 25.

Latar Belakang Responden 

Bahagian ini meneliti latar belakang responden yang terdiri daripada wanita yang tinggal 
di Selangor. 72% dari jumlah responden memilih untuk menjawab soalan dalam Bahasa 
Malaysia, 25% memilih Bahasa Inggeris, 2% memilih Bahasa Mandarin dan 1% menjawab 

soalan kaji selidik dalam Bahasa Tamil.

Rajah 1: Peratusan Responden mengikut Daerah di Negeri Selangor

Terdapat 9 daerah pentadbiran di Selangor. Rajah 1 menunjukkan agihan responden mengikut 
daerah. Majoriti responden tinggal di Petaling (52%), diikuti oleh Hulu Langat (12%), Klang (10%) 
dan Gombak (10%). Seterusnya, diikuti dengan Sepang (7%), Kuala Selangor (4%), Kuala Langat 
(3%), Hulu Selangor (2%) dan akhir sekali, Sabak Bernam (1%). Daerah Petaling merupakan daerah 
yang paling padat di Selangor dengan bilangan isi rumah yang paling tinggi. Taburan kumpulan isi 
rumah seperti yang direkodkan pada tahun 2016 dalam laporan Kaji Selidik Pendapatan Isi Rumah 
dan Kemudahan Asas menunjukkan bahawa 44% daripada isi rumah kumpulan T20 tinggal di 
Petaling, termasuklah 33% dari kumpulan M40 dan 31% dari kumpulan B40 di negeri Selangor. 

Rajah 2: Peratusan Responden mengikut Umur dan Etnik

Rajah 2 menunjukkan taburan normal responden mengikut kumpulan umur. Kumpulan terbesar 
responden adalah dari lingkungan umur 35-44 tahun (38%) diikuti oleh 29% responden yang 
berumur antara 25-34 tahun, 19% responden dari kumpulan umur 45-54 tahun, 7% responden 
adalah dari kumpulan umur 15-24 tahun, 6% dari lingkungan umur 55-64 tahun serta hanya 2% 
dari bilangan responden yang berada dalam lingkungan umur 56 tahun dan ke atas. 

Merujuk kepada etnik, majoriti responden yang menjawab soalan kaji selidik adalah Bumiputera 
(89%), diikuti dengan Cina (6%), India (4%) dan Lain-lain (1%). Berbanding dengan statistik 
demografi tahun 2019 yang merekodkan populasi umum wanita di Selangor mengikut etnik,5 
sampel yang kami menunjukkan perwakilan yang lebih tinggi dari kalangan Bumiputera (85% 
berbanding 56%) dan juga perwakilan lebih rendah dari etnik Cina (6% berbanding 24%), etnik 
India (4% berbanding 12%) dan Lain-lain (1% berbanding 8%). 

5	 Jabatan Perangkaan Malaysia, 2019

Rajah 3: Peratusan Responden mengikut Status Perkahwinan

Bilangan Isi Rumah Dari segi status perkahwinan (Rajah 3), majoriti responden telah berkahwin (63.8%), diikuti oleh 
bujang (24%), bercerai (8.8%) dan juga balu (3.4%). Setakat kefahaman kami, masih belum ada 
statistik mengenai status perkahwinan wanita di Selangor  yang boleh diakses secara umum. Jika 
dibandingkan dengan Laporan Survei Tenaga Buruh (2018) mengenai maklumat status perkahwinan 
wanita bekerja di Selangor, sampel kajian ini mempunyai perwakilan sedikit banyak mengenai 
wanita bercerai yang bekerja (10% wanita bekerja dalam sampel kami berbanding 3% di Selangor). 
Walau bagaimanapun, kekerapan (frequencies) wanita  bekerja yang berkahwin, bujang dan balu 
dalam sampel kajian ini hampir sama dengan kekerapan (frequencies) di Selangor, dengan itu 
menunjukkan perwakilan yang bagus dari sudut status perkahwinan. 12% daripada sampel kajian 
ini (55 orang wanita) adalah ibu tunggal. Statistik rasmi daripada Jabatan Pembangunan Wanita 
merekodkan seramai 198 (2016) dan 88 (2017) ibu tunggal yang berdaftar di Selangor. Namun, 
jumlah ini sangat sedikit jika dibandingkan dengan jumlah sebenar ibu tunggal di lapangan.

Rajah 4: Jumlah Responden antara Bilangan Isi Rumah dan Pendapatan Bulanan Isi Rumah

Bilangan Isi Rumah 

Majoriti responden (67%) tinggal dalam isi rumah 4 orang atau lebih (Rajah 4). Daripada jumlah 
keseluruhan bilangan isi rumah, 6% mempunyai isi rumah seramai 1 orang, 27% mempunyai isi 
rumah seramai 2 hingga 3 orang, 37% mempunyai isi rumah 4 hingga 5 orang, 23% mempunyai isi 
rumah 6 hingga 7 orang dan 7% lagi tinggal dalam isi rumah seramai 8 orang atau lebih. 

Rajah 4 juga menunjukkan julat taburan pendapatan median bulanan isi rumah, dengan kelompok 
terbesar (40%) menjana pendapatan bulanan isi rumah di antara RM989 dan RM3,000. Majoriti 
responden (84%) dikategorikan dalam kumpulan B40 yang mempunyai pendapatan isi rumah 
kurang dari RM6,275 sebulan, dengan 16% mempunyai pendapatan bulanan isi rumah yang berada 
di bawah indeks paras kemiskinan (kurang dari RM989). Walaupun Indeks Paras Kemiskinan (PLI) 
adalah unit rasmi kebangsaan untuk mengukur kadar kemiskinan di Malaysia, ada pakar telah 
melakukan tidak bersetuju terhadap penggunaan PLI untuk mengukur kadar kemiskinan dengan 
tepat. Antara hujah yang diberikan adalah PLI menetapkan “bar kemiskinan” secara realistiknya 
terlalu rendah, dan ini tidak mewakili keperluan isi rumah dan norma kehidupan. Kira-kira 13% 
dari sampel kajian ini mempunyai pendapatan isi rumah bulanan antara RM6,275 dan RM13,148, 
justeru meletakkan mereka dalam kategori M40. 3% daripada responden mempunyai pendapatan 
bulanan antara RM13,148 dan ke atas. Berbanding dengan statistik oleh jabatan Perangkaan 
Malaysia6, perkadaran isi rumah B40 dan isi rumah yang berpendapatan di bawah RM3,000 (84% 
berbanding 38% dan 56% berbanding 5.2%) adalah lebih tinggi dalam sampel kajian ini berbanding 
di Selangor secara amnya. 

Tambahan pula, lebih dari suku (26%) jumlah responden melaporkan bahawa pendapatan bulanan 
mereka bergantung (sebahagian) terhadap upah harian. Contoh-contoh pekerjaaan yang dilakukan 
oleh responden termasuklah membuat biskut, menyediakan perkhidmatan katering, menolong 
orang lain menjalankan perniagaan, serta pekerjaan yang boleh dilakukan di rumah seperti melipat 
kotak, menjahit, membasuh pakaian dan menghantar serta mengambil  kanak-kanak ke/dari 
sekolah.

Kami juga membuat penelitian sama ada wanita-wanita ini pernah menerima apa-apa jenis bantuan 

6	 Department of Statistics Malaysia: Household Income and Basic Amenities Survey, 2016: Percentage of households 
by monthly gross income class Selangor

kebajikan dari kerajaan. Dari sampel kajian ini, 12% (52 orang wanita) pernah menerima bantuan 
melalui skim kebajikan daripada Kerajaan Persekutuan (Jabatan Kebajikan Masyarakat; JKM) dan 
juga Kerajaan Negeri seperti Zakat, Baitulmal, Kasih Ibu Smart Selangor (KISS), Bantuan Khas 
ADUN, Bantuan Kerajaan Negeri dan lain-lain. Empat orang wanita dilaporkan menerima dua jenis 
bantuan. Daripada jenis-jenis bantuan yang diterima, majoriti bantuan adalah dari segi kewangan 
(58%), diikuti dengan bantuan berteraskan makanan (23%), berasaskan latihan (8%) dan lain-lain 
jenis bantuan (11%; termasuk bantuan bayaran sewa, sekolah, festival, ketuhar industri dan juga 
bantuan perubatan). 

Secara keseluruhannya, sampel ditabur baik meliputi kumpulan umur, dengan perwakilan 
yang lebih besar dari kumpulan etnik Bumiputera, isi rumah dalam kategori B40 (pendapataan 
bulanan isi rumah di bawah RM6,1087) dan wanita bercerai yang bekerja, berbanding dengan 
statistik dari Jabatan Perangkaan Malaysia. Dengan 16% wanita mempunyai pendapatan isi 
rumah di bawah garis indeks kemiskinan, dan suku (26%) mempunyai pendapatan isi rumah 
(sebahagian) yang bergantung dengan upah harian, sampel kajian ini terarah kepada nilai hujung 
bawah paras dalam julat taburan pendapatan. Sampel ini mengandungi wanita dari semua 9 
daerah pentadbiran di Negeri Selangor.

7	 Jabatan Perangkaan Malaysia, 2016

Penemuan Utama

Impak PKP Terhadap Pekerjaan dan Kehidupan

Bahagian ini meneliti impak pelaksanaan PKP terhadap kehidupan wanita dan status sosio-
ekonomi di Negeri Selangor. 

Rajah 5 menunjukkan status pekerjaan selepas pelaksanaan PKP. Sejumlah 69% melaporkan 
berkenaan dengan status pekerjaan mereka, manakala baki 31% pula termasuk dalam kalangan 
pelajar dan suri rumah, 5% melaporkan status pekerjaan yang pelbagai, seperti kontrak pekerjaan 
ditamatkan dan menjalankan perniagaan dari rumah. Status pekerjaan yang mendapat peratusan 
tertinggi adalah bekerja dari rumah sebanyak 31%, diikuti dengan terpaksa menutup perniagaan 
(9%) dan cuti tanpa gaji (11%). 1% wanita ditamatkan kontrak perkhidmatan akibat PKP (Rajah 5).

Rajah 5: Status Pekerjaan Selepas Pelaksanaan PKP

Pendapatan Bulanan Isi Rumah Ibu Tunggal (n=55) 

Peratusan tinggi responden kehilangan sumber pendapatan disebabkan oleh PKP. Keputusan 
kajian menunjukkan 25% wanita mengalami kehilangan sebahagian dari sumber pendapatan 
mereka melalui cuti tanpa gaji, penutupan premis perniagaan, ataupun ditamatkan kontrak 
perkhidmatan, manakala 75% lagi masih mempunyai sumber pendapatan. 

Kehilangan pendapatan sangat signifikan dengan pendapatan bulanan isi rumah (Þ = -.415, p 
< .01) dan pendapatan yang bergantung (sebahagian) dengan upah harian (Þ = .356, p < .01), 
menunjukkan bahawa pendapatan bulanan isi rumah yang tinggi dan kurang kebergantungan 
dengan upah harian boleh dikaitkan dengan rendahnya kehilangan pendapatan. Ini bermakna, 

wanita yang mempunyai pendapatan bulanan isi rumah yang rendah dan bergantung 
(sebahagian) dengan upah harian mengalami kehilangan sumber pendapatan dengan lebih 
kerap. Kehilangan pendapatan juga secara langsung dapat dikaitkan dengan saiz isi rumah (Þ = .164, 
p < .01), menunjukkan bahawa saiz isi rumah yang lebih besar akan kehilangan pendapatan yang 
lebih kerap. Kehilangan pendapatan tidak dikaitkan dengan faktor usia, ataupun status sebagai ibu 
tunggal (Þ = .088 and .083 respectively, ps > .05). Wanita dari pendapatan bulanan isi rumah dalam 
kategori M40 juga terkesan dari pelaksanaan PKP, dengan 7% daripada mereka diberi cuti tanpa 
gaji atau terpaksa menutup perniagaan dan 12% pula kehilangan pendapatan isi rumah.

Wanita memerlukan sokongan untuk menjaga tanggungan mereka ketika bekerja semasa 
dalam tempoh PKP. 71% daripada wanita mempunyai tanggungan termasuklah anak-anak, orang 
tua atau ahli keluarga yang berkelainan upaya. Daripada kumpulan ini, lebih dari satu per tiga 
(39%) melaporkan bahawa tiada siapa yang menjaga tanggungan mereka ketika keluar bekerja atau 
menjalankan perniagaan ketika tempoh PKP, justeru mereka perlu berkejar dan bahagikani tugas 
profesional dan juga menjaga tanggungan. Dengan penutupan sekolah ketika tempoh pelaksanaan 
PKP, bebanan yang lebih besar terpaksa ditanggung oleh wanita. Dalam erti kata lain, 21% daripada 
responden mempunyai pasangan/suami yang membantu untuk menjaga tanggungan mereka, 
manakala sebahagian yang lain terpaksa menggunakan perkhidmatan asuhan secara tidak formal 
(12%) dan juga formal (10%). Lebih satu per tiga (38%) daripada responden menyatakan bahawa 
pengurusan asuhan tanggungan mereka turut berubah disebabkan oleh PKP. 

Rajah 6: Pengurusan Asuhan Tanggungan

Pendapatan Bulanan Isi Rumah Ibu Tunggal (n=55) Majoriti ibu tunggal (84%) mempunyai pekerjaan, dan 16% selebihnya adalah pesara dan suri 
rumah. Merujuk kepada pekerjaan mereka, kumpulan terbesar (37%) dari ibu tunggal yang bekerja 
datangnya dari sektor swasta, diikuti dengan bekerja sendiri tanpa menggaji pekerja (30%). Hampir 
separuh daripada ibu tunggal (49%) bergantung kepada upah harian sebagai sumber pendapatan 
isi rumah mereka.

Wujud sub-kumpulan responden yang terdiri daripada ibu tunggal, iaitu seramai 12% daripada 
sampel (55 orang wanita). Kumpulan ini sangat terjejas dengan impak pelaksanaan PKP kerana 
mereka merupakan pencari rezeki untuk keluarga dan satu-satunya penjaga utama tanggungan 
mereka. Merujuk kepada status taraf perkahwinan, kira-kira dua per tiga (64%) telah bercerai 

dan 27% pula adalah balu. Dilaporkan juga bahawa terdapat tiga orang ibu tunggal yang kembali 
berkahwin dan dua orang lagi tidak berkahwin semula. Analisis tambahan ke atas sub-kumpulan 
ini menunjukkan bahawa majoriti ibu tunggal berada dalam kategori B40, dengan perkadaran 
besar hidup di bawah paras indeks kemiskinan, iaitu mempunyai pendapatan bulanan  RM 989 
atau lebih rendah, berbanding dengan jumlah sampel (26% adalah ibu tunggal berbanding 16% 
dari keseluruhan responden). Kira-kira 11% daripada ibu tunggal berada dalam kategori M40 dan 
terdapat seorang ibu tunggal yang mempunyai pendapatan bulanan lebih dari RM 13, 148 (Rajah 7). 
Satu pertiga daripada ibu tunggal (33%) menerima bantuan (seperti Zakat, KISS, Bantuan Kerajaan 
Negeri dan lain-lain), sementara dua per tiga lagi (67%) tidak mendapat apa-apa bantuan. 

Rajah 7: Pendapatan Bulanan Isi Rumah Ibu Tunggal

Pendapatan Bulanan Isi Rumah Ibu Tunggal (n=55) 

Ibu tunggal merupakan antara golongan yang paling terkesan dari pelaksanaan PKP. Hasil 
kajian menunjukkan bahawa 42% daripada ibu tunggal telah kehilangan (sebahagian) daripada 
pendapatan mereka (disebabkan oleh cuti tanpa gaji, penamatan kontrak pekerjaan, penutupan 
perniagaan), sementara 37% lagi masih mempunyai pendapatan (Rajah 9). Tambahan pula, 
45% daripada kumpulan ibu tunggal melaporkan bahawa mereka telah kehilangan pendapatan 
disebabkan oleh wabak COVID-19.

Rajah 8: Status Pekerjaan Ibu Tunggal Selepas PKPFigure 8: Single mothers' occupational status after MCO

Hampir separuh daripada ibu tunggal (45%) melaporkan bahawa mereka tidak mempunyai 
sesiapa untuk menjaga tanggungan mereka ketika mereka keluar bekerja. Mereka bergantung 
kepada asuhan secara formal (11%), asuhan tidak formal (18%) atau pasangan (4%) untuk 
pengurusan tanggungan mereka.

Merujuk kepada ketahanan kewangan, majoriti ibu tunggal (75%) melaporkan bahawa simpanan 
mereka hanya akan bertahan secara maksimum selama 4 minggu. Jika pelaksanaan PKP dilanjutkan, 
67% daripada ibu tunggal ini percaya bahawa mereka tidak bersiap-sedia dari sudut kewangan.

Pakej Rangsangan Selangor Prihatin Untuk Mengurangkan Impak 
Covid-19

Bahagian ini meneliti kelayakan dan kategori kelayakan untuk memohon Pakej Rangsangan 
Selangor Prihatin COVID-19.  

Rajah 9: Kelayakan Untuk Memohon Pakej Rangsangan Selangor Prihatin COVID-19

Berdasarkan sampel kajian, sebanyak 24% responden layak untuk memohon bantuan dari 
Kerajaan Negeri, iaitu Pakej Rangsangan Selangor Prihatin COVID-19, manakala 13% dari sampel 
menyatakan bahawa mereka tidak layak. Kumpulan yang agak besar (44%) pula tidak sedia maklum 
mengenai kriteria kelayakan, dan 19% dari responden melaporkan bahawa mereka tidak tahu 
mengenai Pakej Rangsangan Khas ini (Rajah 9). 

Sebilangan wanita (3% daripada keseluruhan sampel) layak untuk mendapat dua jenis bantuan. 
Merujuk kepada jenis-jenis bantuan pula, 11% daripada wanita layak untuk memohon insentif one-
off atau hanya sekali untuk penjaja/peniaga yang berlesen. 4% daripada responden boleh memohon 
insentif one-off untuk kakitangan hospital and 3% pula boleh memohon untuk penangguhan 
bayaran pinjaman bagi peminjam HIJRAH Selangor. 2% daripada wanita layak untuk memohon 3 
bulan penangguhan untuk pembayaran sewa di bawah Pinjam Skim SMART Selangor dan 2% dari 
responden pula layak untuk menerima bantuan dari Kerajaan Negeri Selangor berupa Bantuan 
Kewangan sebanyak RM200 untuk para pelajar universiti dalam negeri Selangor (Rajah 10).  

Rajah 10: Kelayakan untuk Kategori Bantuan Khas dalam Pakej Rangsangan Selangor Prihatin COVID-19

Pemulihan dan Pembinaan Ketahanan

Bahagian ini bertujuan untuk meneliti tahap ketahanan semasa dan pemulihan melalui tindakbalas 
daripada pandemik. Responden diberi sembilan soalan berkenaan dengan situasi kewangan mereka, 
akses terhadap bantuan/servis kewangan serta latihan-latihan yang diperlukan. 

Terdapat tahap optimisme yang tinggi secara umum di kalangan responden, dari segi 
kemampuan mereka untuk menangani krisis ini. Responden mengkadarkan tahap umum 
optimisme mereka untuk menangani impak PKP pada nilai 7.55 di skala 0 hingga 10 (julat 1-10; sd 
= 2.2).  Separuh daripada wanita memberi nilai 8 atau lebih tinggi lagi, dan 29% daripada wanita 
melaporkan bahawa mereka berasa sangat optimistik (mencapai skor maksimum, iaitu 10). 

Walau bagaimanapun, majoriti besar mempunyai keraguan terhadap ketahanan kewangan 
mereka. Apabila ditanya untuk memberi skor kepada pernyataan ini: Jika PKP dilanjutkan, saya 
yakin bahawa saya telah bersedia dari segi kewangan, hanya 12% wanita yang bersetuju. Kira-kira 
satu per tiga (33%) memberi skor pernyataan berikut dengan perkadaran biasa (natural), sementara 
lebih dari separuh (55%) melaporkan bahawa mereka tidak berasa yakin dengan kesediaan 
(preparedness) kewangan mereka. Kesediaan kewangan mempunyai signifikan secara negatif apabila 
dikaitkan dengan menjadi ibu tunggal (Þ = -.157, p < .01) dan yang mempunyai pendapatan isi 
rumah yang bergantung (sebahagian) terhadap upah harian (Þ = -.195, p < .01), menunjukkan 
bahawa wanita dari isi rumah sebegini merasakan bahawa kesediaan kewangan mereka agak rendah. 
Dalam pada itu, kesediaan kewangan dikaitkan dengan signifikan secara positif dengan pendapatan 
isi rumah (Þ = .256, p < .01), membawa maksud bahawa wanita yang tinggal dalam isi rumah yang 
mempunyai pendapatan bulanan yang lebih tinggi mempunyai tahap keyakinan yang lebih tinggi 
juga terhadap kesediaan kewangan mereka. 

Keseluruhannya, keputusan menunjukkan bahawa walaupun majoriti wanita secara amnya 
optimis tentang pemulihan selepas tempoh PKP, mereka begitu risau terhadap kesediaan 
kewangan sekiranya tempoh PKP ini dilanjutkan.  

Rajah 11: Tahap Keyakinan Responden Berkaitan dengan Kesediaan Kewangan Sekiranya Tempoh PKP Dilanjutkan

Rajah 12: Jangka Hayat Simpanan Kewangan Responden Sekiranya PKP Dilanjutkan

Rajah 12 menunjukkan bahawa terdapat lebih dari separuh responden (62%) merasakan bahawa 
duit simpanan mereka boleh bertahan paling maksimum sehingga 4 minggu manakala 9% daripada 
responden pula merasakan bahawa duit simpanan mereka boleh bertahan melebihi 6 bulan. Wanita 
dengan pendapatan isi rumah dalam kategori M40 melaporkan bahawa kebanyakannya (median) 
duit simpanan mereka boleh bertahan untuk 1 ke 3 bulan.

Rajah 13: Akses Terhadap Servis Kewangan

Responden ditanya mengenai akses kepada mana-mana bentuk servis kewangan, terutamanya 
penggunaan kad kredit, pinjam peribadi dan juga pinjaman dengan aset sebagai cagaran. Kajian 
menunjukkan hanya 25% daripada wanita yang mempunyai penggunaan kad kredit, 20% boleh 
memohon untuk pinjaman peribadi dan 9% pula mempunyai akses untuk memohon pinjaman 
dengan aset mereka sebagai cagaran. Tiga dari lima wanita tidak mempunyai apa-apa akses 
terhadap mana-mana bentuk servis kewangan seperti yang dilaporkan di atas.

Tambahan pula, 14 orang wanita melaporkan bahawa mereka atau ketua keluarga mereka pernah 
meminjam duit daripada Ah Long (pemberi pinjaman tidak berlesen), sementara 7 orang wanita 
pula masih tidak pasti akan pilihan ini. Walaupun mereka hanya membentuk 5% daripada jumlah 
sampel, dapatan kajian ini sangat membimbangkan kerana bantuan kewangan sedemikian adalah 
tidak lestari dan mempunyai risiko terhadap kemampuan kewangan wanita dalam jangka masa 
yang panjang.

Analisis mendalam dilakukan mengenai hubung kait untuk meneliti sama ada sifat optimisme 
secara amnya dan juga kesediaan kewangan ini berkait dengan jangka hayat duit simpanan dan 
juga akses kepada servis kewangan.

Jadual 1. Hubung kait dua pembolehubah (Spearman’s) antara optimisme, kesediaan kewangan dan juga akses 
kepada pelbagai servis kewangan.

1. 2. 3. 4. 5. 6. 7.
1. Optimisme Umum 1.00 .033 .077 -.024 .019 -.001 .047
2. Hayat Simpanan 1.00 .391** .276** .045 .018 -.262**
3. Kesediaan Kewangan 1.00 .163** -.015 -.079 -.101*
4. Akses kepada Kad Kredit 1.00 .212** .210** -.722**
5. Akses kepada Pinjaman Peribadi 1.00 .284** -.619**
6. Akses kepada Pinjaman Dengan Cagaran Aset 1.00 -.399**
7. Tiada akses terhadap mana-mana servis 
kewangan (umum)

1.00

Nota. *signifikan hubungkait pada  p <.05 (dua pembolehubah); **hubungkait signifikan pada p < .01 (dua pembolehubah)

Jadual 1 menunjukkan sikap optimisme am yang tidak berkait secara signifikan terhadap mana-
mana pembolehubah seperti kesediaan kewangan atau akses kepada pelbagai servis kewangan. Ini 
bermaksud, mempunyai akses kepada servis kewangan tidak menjadikan wanita lebih optimistik. 

Mempunyai akses terhadap servis kewangan akan menambah kesediaan kewangan wanita. 
Kesediaan kewangan secara signifikan berkait positif dengan jangka hayat duit simpanan (Þ = .391, 
p < .01) dan mempunyai akses terhadap kad kredit (Þ = .163, p < .01), ini bermakna wanita merasa 
lebih bersedia dari segi kewangan apabila mereka mempunyai duit simpanan yang lebih lama 
berbanding dengan mempunyai akses untuk menggunakan kad kredit. Tidak mempunyai akses 
terhadap mana-mana tiga servis kewangan dalam kajian ini berkait dengan kesedian kewangan yang 
lebih rendah (Þ = -.101, p < .01). Oleh itu, akses kepada servis kewangan berkait dengan kesediaan 
kewangan yang tinggi. Seperti yang dijangka, tidak mempunyai mana-mana akses terhadap servis 
kewangan dengan signifikannya berkait secara negatif dengan semua servis kewangan (kad kredit, 
pinjaman peribadi, pinjaman dengan aset sebagai cagaran). 

Peluang Ekonomi Alternatif

Akses kepada peluang perniagaan digital mendapat permintaan yang tinggi disebabkan oleh 
pelaksanaan PKP. Apabila ditanya tentang jenis-jenis latihan yang diperlukan untuk mengurangkan 
impak enonomi dari PKP, lebih dari satu per tiga wanita (41%) melaporkan keperluan untuk 
menjalani latihan untuk mendapatkan peluang perniagaan digital, sementara kurang dari satu per 
lima (16%) pula mengatakan bahawa mereka memerlukan latihan kemahiran asas dan juga latihan 
untuk mendapatkan peluang pekerjaan (12%). Manakala, suku melaporkan bahawa mereka tidak 
memerlukan latihan (Rajah 14). 

Rajah 14: Bentuk-bentuk Latihan yang Diperlukan untuk Mengurangkan Impak Ekonomi dari PKP

Figure 14: Types of Training

Majoriti responden tidak mempunyai akses internet yang stabil. Lebih daripada separuh wanita 
(53%) melaporkan bahawa mereka tidak mempunyai sambungan Wi-Fi di rumah. Dari jumlah yang 
tidak mempunyai akses terhadap Wi-Fi di rumah, 93% daripada mereka datang dari kumpulan 

pendapatan isi rumah B40 dan 6.4% pula dari kumpulan pendapatan isi rumah M40. Berdasarkan 
kepada geografi lokasi pula, Daerah Hulu Selangor dan Sabak Bernam mempunyai peratusan yang 
paling tinggi berkenaan ketiadaan akses Wi-Fi di rumah, iaitu masing-masing dengan peratusan 
100% dan 70%. Dengan kerancakan digitalisasi pekerjaan dan pembelajaran, akses kepada internet 
adalah penting. Ketiadaan akses Wi-Fi juga boleh membantutkan keupayaan wanita untuk 
menambah jaringan dan mempromosikan perniagaan mereka melalui platform popular seperti 
WhatsApp, Telegram dan Facebook. 

Kesimpulan

Perubahan Wajah Kemiskinan: Wanita yang Terjerumus ke Dalam 
Kerapuhan Covid-19

Berdasarkan keputusan kajian, 43% daripada responden mengalami kehilangan punca 
pendapatan disebabkan oleh pelaksanaan PKP. Dapatan ini sama seperti kajian yang 
dijalankan oleh Jabatan Perangkaan Malaysia baru-baru ini, yang menunjukkan hampir 50% 

rakyat Malaysia yang bekerja sendiri telah kehilangan pekerjaan ketika penularan wabak COVID-19 
dan juga ketika tempoh pelaksanaan PKP.8 Bukti-bukti dari kedua-dua kajian ini telah menunjukkan 
impak signifikan dari pelaksanaan PKP ke atas pendapatan isi rumah dan status sosio-ekonomi 
mereka.

Pelaksanaan sekatan pergerakan untuk menggalakkan penjarakan sosial dalam kalangan penduduk 
telah dijalankan di banyak negara di seluruh dunia, sebagai salah satu langkah penting untuk 
membantu mengurangkan risiko jangkitan. Walau bagaimanapun, penguatkuasaan ini lebih 
mencabar untuk dilaksanakan di negara-negara membangun. Menurut Bank Dunia, impak 
kewangan pandemik COVID-19 dijangka akan menghalang hampir 24 juta orang untuk keluar 
dari kepompong kemiskinan di Asia Timur dan juga Pasifik.9 Kawalan pergerakan juga bermakna 
mengehadkan potensi untuk meneruskan atau meneroka aktiviti ekonomi, terutamanya untuk 
golongan wanita bekerja; yang mana situasi ini memberi impak yang sangat teruk terhadap sumber 
pendapatan mereka.

Hampir 60 peratus daripada wanita di seluruh dunia bekerja dalam ekonomi tidak formal, 
mendapat pendapatan yang lebih kecil, simpanan kewangan yang sedikit, dan terdedah kepada 
risiko yang lebih besar akan terjerumus ke dalam kancah kemiskinan disebabkan oleh penularan 
wabak COVID-19, seperti yang dilaporkan dalam ringkasan polisi Pertubuhan Bangsa-Bangsa 
Bersatu (PBB) berkenaan dengan impak COVID-19 dari segi kesaksamaan gender dan juga hak-
hak wanita.10 

Dalam situasi yang normal sekalipun, golongan wanita sering menjadi kumpulan yang mudah 
terjejas walaupun mereka menyumbang kepada majoriti ekonomi tidak formal. Kini, dengan 
krisis kesihatan yang berterusan, majoriti wanita akan lebih terjejas dari segi sosio-ekonomi dalam 
keadaan yang belum pernah terjadi sebelum ini. Dalam konteks di Negeri Selangor, seperi dapatan 
kajian ini, golongan wanita merupakan kumpulan yang paling terjejas akibat PKP dan mereka 
merupakan golongan yang sebelum ini mampu untuk menanggung keluarga tanpa apa-apa bantuan 
namun setelah pelaksanaan PKP, mereka berdepan dengan kesukaran dan kehilangan sumber 
pendapatan/bisnes. Kerajaan Ngeri harus bersedia untuk menanggapi kewujudan “wajah baharu 
kemiskinan” dengan merangka polisi yang mensasarkan kepada golongan baru ini.

8	 MCO: Almost 50% of self-employed Malaysians lost their jobs, https://www.thestar.com.my/news/nation/2020/04/09/
mco-almost-50-of-self-employed-malaysians-lost-their-jobs-survey-finds

9	 World Bank, 2020
10	 https://www.un.org/sites/un2.un.org/files/policy_brief_on_covid_impact_on_women_9_apr_2020_updated.pdf

Cadangan Polisi

1. 	 Agihan wang tunai secara spesifik dan bersasar untuk kelompok yang terpinggir seperti ibu 
tunggal dan isi rumah yang besar. Wanita bukan golongan yang homogones (homogeneous) 
dan kemiskinan mempunyai banyak spektrum. Bagi memastikan golongan wanita dengan 
keperluan yang berbeza-beza tidak masuk ke dalam kancah kemiskinan, wujud keperluan untuk 
mengenalpasti kumpulan yang paling terjejas melalui bantuan yang spesifik. Sebagai contoh, 
wanita bekerja yang berada dalam kumpulan pendapatan M40 dan mempunyai bilangan isi 
rumah yang ramai (ada yang mempunyai ahli keluarga berkelainan upaya) mungkin telah 
mengalami kehilangan pekerjaan atau penutupan perniagaan disebabkan COVID-19 dan 
mereka kini menjadi antara golongan yang rentan. 

2. 	 Usaha bersepadu merentas semua jabatan-jabatan dalam negeri bagi memastikan 
ketersedian Data Pecahan Jantina  untuk tindak balas sewaktu krisis. Bagi mendepani 
cabaran ini, perlunya usaha yang berfokus dan bersepadu merentas semua jabatan-jabatan 
dalam negeri bagi mengumpul dan memastikan ketersediaan data pecahan jantina. Sebagai 
contoh, untuk memahami perbezaan impak ekonomi dan beban tanggungan yang dialami 
wanita, data pecahan jantina perlu wujud.  Kewujudan pakar gender untuk memberi 
input menerusi lensa gender dalam jabatan kritikal seperti Jabatan Kesihatan Negeri dapat 
memastikan pengumpulan data berkaitan wabak serta pelaksanaan tindak balas kecemasan 
dapat dipisahkan berdasarkan faktor jantina, usia dan jenis kelainan upaya agar boleh dianalisis 
dengan cermat. Hal ini adalah untuk memahami perbezaan jantina dari segi pendedahan dan 
pemulihan serta merangka peningkatan sementara Bantuan Sara Hidup (BSH) yang akan 
memberi manfaat kepada isi rumah dari kumpulan B40 dan langkah-langkah pencegahan. 

3. 	 Kerjasama bersama Badan Bukan Kerajaan  (NGO) yang dipimpin oleh wanita dan 
pertubuhan masyarakat sivil yang telah bergerak secara aktif dengan komuniti serta 
mempunyai maklumat mendalam mengenai keperluan wanita. Dengan mendapatkan bantuan 
mereka dengan merangka sebuah pelan strategik mengurangkan bebanan impak COVID-19, 
pihak Kerajaan Negeri akan dapat memastikan bahawa keperluan wanita dapat dipenuhi 
dengan lebih saksama dan efektif. Dalam jangka masa yang panjang, pendekatan ini juga akan 
memastikan lebih banyak suara  wanita terlibat dalam proses membuat keputusan serta pelan 
jangka masa panjang untuk mengurangkan kesan COVID-19 serta langkah-langkah untuk 
membendungnya. 

4. 	 Mewujudkan latihan pembangunan kapasiti untuk wanita membina ketahanan ekonomi. 
Membina strategi bagi mengurangkan impak ekonomi ke atas wanita ketika penularan wabak 
seperti yang ditekankan dalam kajian ini.  Sebagai contoh, peluang untuk wanita memanfaatkan 
platform perniagaan digital dan menyediakan insentif kepada golongan wanita B40 untuk 
memiliki jaringan Wi-Fi yang stabil dalam usaha untuk menceburi bidangan e-perniagaan 
dengan lebih serius. Pada masa yang sama, merangka langkah pemulihan bagi menyokong 
perniagaan kecil dan sederhana yang dimiliki oleh golongan wanita yang terjejas akibat 

penularan wabak. Secara khususnya, tumpuan harus diberikan terhadap program pembangunan 
yang mampu membina ketahanan ekonomi wanita apabila berdepan dengan penularan wabak 
dan kejutan krisis pada masa akan datang supaya mereka mempunyai sumber keperluan untuk 
diri sendiri dan keluarga. 

5. 	 Meningkatkan akses terhadap perkhidmatan dan kefahaman kewangan untuk wanita. 
Usaha kewangan yang inklusif bagi mempertingkatkan akses dan penggunaan perkhidmatan 
kewangan dari segenap segmen dalam masyarakat termasuk wanita. Bukan sekadar hanya 
dengan memilik akaun bank, malah memberi dan mengutamakan akses kredit untuk usahawan 
wanita seperti akses kepada alat pengurusan aliran tunai dan kad kredit yang berguna untuk 
tujuan pembelian bagi perniagaan atas talian. Mengetahui teknik untuk mengurus aliran tunai 
dengan lebih baik juga boleh menyumbang kepada pembinaan keyakinan dan ketahanan 
kewangan. Kerjasama yang lebih kemas perlu wujud antara pihak bank dan orang tengah untuk 
membentuk tawaran yang komprehensif bukan hanya kepada perniagaan besar dan sederhana, 
malah kepada perniagaan berskala kecil dan mikro, yang mana lebih banyak dipelopori oleh 
golongan wanita. 

6.	 Sokongan penjagaan tanggungan terutamanya bagi pekerja barisan hadapan dan 
perkhidmatan penting. Dengan penutupan sekolah dan pusat asuhan, terdapat keperluan 
untuk mewujudkan mekanisme bagi membantu wanita untuk terus bekerja sambil 
menguruskan tanggungan mereka di rumah. Kanak-kanak dan warga emas adalah kumpulan 
yang mudah terjejas dalam apa-apa situasi. Ketika tempoh pengasingan dan kuarantin, warga 
emas dan kanak-kanak memerlukan akses makanan yang berkhasiat, barangan keperluan 
asas, ubat-ubatan untuk menyokong kesihatan dan kebajikan sosial mereka. Adalah penting 
untuk menyokong usaha ini melalui pemberian gaji kepada semua pekerja sosial dan kesihatan 
dengan sama rata dan juga memberikan perhatian yang lebih kepada mereka yang menyediakan 
perkhidmatan asuhan dan kebajikan kepada warga emas dan kanak-kanak. 

